
Shri Mohanakshetranatha Suprabhatam

ಶ್ರೀಮೋಹನಕ್ಷೇತ್ರನಾಥಸುಪ್ರಭಾತಂ

ಭಾಸ್ವಾನುದೇತಿ ಧನಸಂತಮಸಪ್ರರೋಹಾಃ
ನಷ್ಟಾ ಭವಂತಿ ವಿಕಚಾನಿ ಸರೋರುಹಾಣಿ .

ಘೋಷೈರ್ದಿಶೋ ಮುಖರಯಂತ್ಯಖಿಲಾ ವಿಹಂಗಾಃ
ಪದ್ಮೇಶಮೋಹನಪತೇ ತವ ಸುಪ್ರಭಾತಂ .. 1..

ಅಂಭೋರುಹಪ್ರಭವಶಂಕರವಾಸವಾದ್ಯಾ-
ಸ್ತ್ರೈವಿಕ್ರಮಾದಿಚರಿತಂ ವಿಬುಧಾಃ ಸಮಸ್ತಾಃ .
ತ್ವತ್ಪಾದಸೇವನಸಮುತ್ಸುಕಿತಾಃ ಸ್ತುವಂತ-
ಸ್ತಿಷ್ಠಂತಿಮೋಹನಪತೇ ತವ ಸುಪ್ರಭಾತಂ .. 2..

ಆದಾಯ ಸಪ್ತ ಮುನಯಃ ಸಮುಪಾಸ್ಯ ಸಂಧ್ಯಾ
ಮತ್ರ್ಯಾದಯಃ ಸರಸಿಜಾನಿ ಮನೋಹರಾಣಿ .

ಪಾದಾರವಿಂದಯುಗಮರ್ಚಯಿತುಂ ಪ್ರಪನ್ನಾ-
ಸ್ತಿಷ್ಠಂತಿಮೋಹನಪತೇ ತವ ಸುಪ್ರಭಾತಂ .. 3..

ಈಷತ್ಪ್ರಫುಲ್ಲಕಮಲೋದರನಿರ್ಗತಾನಾಂ
ಝಂಕಾರಗೀತಲಸತಾಂ ಸುಮನೋಹರಾಣಾಂ .

ವರ್ಗಾಶ್ಚ ದಿವ್ಯಮಕರಂದವತಾಮಲೀನಾಂ
ನಿರ್ಯಾಂತಿಮೋಹನಪತೇ ತವ ಸುಪ್ರಭಾತಂ .. 4..

ಉತ್ಫುಲ್ಲಪಂಕಜಸುಚಂಪಕನಾಲಿಕೇರ
ಮಾಕಂದಪೂಗಸುಮನೋಹರಮಲ್ಲಿಕಾನಾಂ .

ಮಂದಾನಿಲಃ ಸುಖಕರಃ ಸಹ ದಿವ್ಯಗಂಧೈ-
ರಾವಾತಿಮೋಹನಪತೇ ತವ ಸುಪ್ರಭಾತಂ .. 5..

ಗೋಪಾಲಮುಕ್ತಮಹಿಷಾಃ ಪಶುಜಾತಯಶ್ಚ
ಗಾವಶ್ಚರಂತಿ ಪರಿತಃ ಖಲು ಪಕ್ಷಿಣಶ್ಚ .
ಗಾಯಂತಿ ಕರ್ಣಮಧುರಂ ಭ್ರಮರಾಃ ಶುಕ್ರಾಶ್ಚ
ಪದ್ಮೇಶಮೋಹನಪತೇ ತವ ಸುಪ್ರಭಾತಂ .. 6..

ವೈಕುಂಠವಾಸಿವಿಬುಧಾಶ್ಚ ಮಹೀಸುರಾಶ್ಚ
ಸ್ವರ್ಗಸ್ಥದೇವನಿವಹಾಶ್ಚ ಮಹರ್ಷಯಸ್ತೇ .

ಶ್ರೀಮೋಹನಕ್ಷೇತ್ರನಾಥಸುಪ್ರಭಾತಂ

ಸಮ್ಮರ್ದಿತಾಃ ಖಲು ಭೃಶಂ ತವ ಸೇವನಾರ್ಥಂ
ತಿಷ್ಠಂತಿಮೋಹನಪತೇ ತವ ಸುಪ್ರಭಾತಂ .. 7..

ಗಂಧರ್ವಯಕ್ಷಗರುಡಾಮರಕಿನ್ನರಾದ್ಯಾಃ
ಶ್ರೀನಾರದಾದಿಮುನಯಃ ಸವಿಶೇಷವಾದ್ಯಾಃ .
ಗಾಯಂತಿ ಕರ್ಣಮಧುರಂ ತವ ಸೇವನಾರ್ಥಂ
ಪದ್ಮೇಶಮೋಹನಪತೇ ತವ ಸುಪ್ರಭಾತಂ .. 8..

ತ್ವದ್ದಾಸದಾಸಶರಣಾಗತದಾಸದಾಸ-

ತದ್ಯಾಸದಾಸಚರಮಾವಧಿದಾಸದಾಸಾಃ .
ತ್ವತ್ಪಾದಪಂಕಜಯುಗಂ ಶರಣಂಗತಾಶ್ಚ
ತಿಷ್ಠಂತಿಮೋಹನಪತೇ ತವ ಸುಪ್ರಭಾತಂ .. 9..

ಮೋಹನಕ್ಷೇತ್ರನಾಥಸ್ಯ ಸುಪ್ರಭಾತಂ ತು ಯಃ ಪಠೇತ್ .

ಪ್ರಾತರ್ದಿ ನೇ ಸ ವೈ ವಿದ್ವಾನ್ ಪ್ರಾಪ್ನುಯಾತ್ ಪರಮಂ ಶುಭಂ .. 10..

ಮಂಗಲ ಕಾಲಮೇಘಾಯ ಕಲ್ಯಾಣಗುಣಸಿಂಧವೇ .

ಮೋಹನಕ್ಷೇತ್ರನಾಥಾಯ ನಿತ್ಯಶ್ರೀರ್ನಿತ್ಯಮಂಗಲಂ .. 11..

ಇತಿ ಶ್ರೀಮೋಹನಕ್ಷೇತ್ರನಾಥಸುಪ್ರಭಾತಂ ಸಂಪೂರ್ಣಂ ..

